
ID-DISA' PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 77

L-Erbgħa, 20 ta' Marzu, 2002

Il-Kumitat iltaqa' fil-Palazz, il-Belt Valletta, fis-6:45 p.m.

Talba

MINUTI

Il-Minuti tal-Laqgħa Nru. 76 li saret fil-5 ta' Marzu 2002  ġew konfermati.  
  THE CHAIRMAN (Onor. Leo Brincat): Qabel ngħaddu għall-business  tal-lum xtaqt nistieden lis-segretarja sabiex taqra l-korrispondenza.  

  L-ISKRIVANA TAL-KUMITAT:  L-ewwel ittra ġejja mingħand Mr Benny Grech, Accountant General u tgħid hekk:  
“Chairman,  

Public Accounts Committee 

The Palace

Valletta

18th March, 2002

Dear Sir, 

Re:  Committee's proceedings of 30th January – Bank Reconciliation Exercise

Please refer to the letter dated 14th February from the Director General at our Ministry copied to you and to the Auditor General.

While regretting any delay in submitting my comments you can rest assured that this in no way did it imply any lack of action by this Office.  As a matter of fact I am enclosing copy of a progress report by the MITTS Project Manager which is self-explanatory.

In line with the "recommendations" contained in the Progress Report you may wish to note that a plenary meeting on the present situation is due next Monday at this Office.  You may also wish to note that by arrangement with the Auditor General  his representative will be attending as observer with the option to make comments/suggestions on developments.

With regards to the outstanding reconciliation over the period prior to the exercise to be taken in hand I am evaluating all possible options before making my submissions and recommendations.

Yours faithfully

B.J. Grech

Accountant General

c.c. Auditor General

Permanent Secretary”

  THE CHAIRMAN:  Jien nissuġġerixxi li l-ittra tiġi ċċirkolata lill-Membri.  Fil-fatt din kienet  follow-up  ta' wieħed mill-punti li tqajmu  waqt id-deliberazzjonijiet tagħna stess  f'dan il-kumitat.  Iżjed korrispondenza?

  L-ISKRIVANA TAL-KUMITAT:  Ittra mingħand il-whip  ta' l-oppożizzjoni  biex javża  li l-Onor. Joe Debono Grech qed jissostitwixxi lill-Onor. Mangion għal-laqgħa tal-lum,  u oħra mingħand il-whip  tan-naħa tal-gvern li qed javża li l-Onor. Frederick Azzopardi se jkun qed jissostitwixxi lill-Onor. George Pullicino.  

Hawn imbagħad ittra  mingħand  in-Newsroom tal-Public Broadcasting Services u tgħid hekk:
“20 ta' Marzu, 2000

Għażiż Sur Brincat,

Fid-dawl tal-fatt li l-Kumitat li tiegħu inti ċ-chairman  illejla se jiddiskuti materja ta' interess konsiderevoli, jiġifieri l-każ ta' dak li seħħ fil-Maltapost u kif parti minn din il-kumpannija ġiet mgħoddija lill-kumpannija Transend, il-kamra ta' l-aħbarijiet tal-PBS tixtieq li tingħata permess tiffilmja biċċiet qosra tal-laqgħa tal-lum.

Il-filmat jintuża mingħajr "sound" waqt il-bullettin ta' l-aħbarijiet, iżda jista' wkoll jinżamm fl-arkivju bħala materjal ta' riferenza.

Grazzi bil-quddiem,

Tony Gaffiero

Senior Reporter

(għall-Manager News and Current Affairs)”

  THE CHAIRMAN:  Bħala punt ta' informazzjoni, nixtieq ngħarraf lill-Kumitat li wara l-qbil li ntlaħaq hawnhekk stess, is-Segretarja tal-Kumitat  għarrfet lil Mr Speaker dwar ix-xewqa ta' dan il-Kumitat  li jkun hemm policy ċara dwar x'għandu jsir meta jkun hemm rikjesti min-naħa tal-media biex jiffilmjaw  xi partijiet mill-proċeduri ta' dan il-Kumitat u ta' xi Kumitati oħrajn.  Għalkemm il-Kumitat tax-Xogħol tal-Kamra ħa nota ta' din it-talba, għad trid tersaq għad-diskussjoni quddiem il-House Business Committee u għaldaqstant għad m'hemmx deċiżjoni dwar din il-materja.  

Peress li issa għandna talba speċifika mingħand il-PBS li kkommunikaw magħna, kemm bil-kitba u anke miegħi telefonikament f'xi l-5:00 p.m. tal-lum nixtieq nara jekk hemmx xi oġġezzjonijiet min-naħa tal-Membri tal-Kumitat  għal din it-talba speċifika tal-lum.  Qabel xejn nixtieq nagħmilha ċara li min-naħa tagħna aħna ma stedinna lill-ebda  rappreżentanti tal-media ffilmjata, ħlief il-media li s-soltu tkopri dan il-Kumitat.  Jiġifieri l-PBS avviċinawna strettament fuq inizjattiva  tagħhom.  

Kummenti?  L-Onor. Hyzler.

  ONOR. GEORGE HYZLER (Segretarju Parlamentari):  Mr Chairman, kif għedt id-darba l-oħra, jien m’għandi l-ebda oġġezzjoni li jkun hawn filmati, kif qed jiġu mitluba f'dan il-każ mill-PBS, pero` xtaqt ninsisti li din tkun soġġetta għall-policy determinata mill-House Business Committee.  Jien m'għandi l-ebda diffikulta` lanqas  li għal-lum nagħmlu din l-eċċezzjoni, kif għamilna d-darba l-oħra, pero` nixtieq li nibqgħu nsegwu l-proċedura ħalli nkunu imparzjali.  

Fl-aħħar mill-aħħar il-PBS huwa l-istazzjon tal-gvern, voldieri ħadd minna m'hu se joġġezzjona, imma kieku kien hemm talba minn stazzjon politiku partikolari u mhux minn ieħor, forsi kienet tqum iktar diffikulta`.  Is-suġġeriment li għamilt id-darba l-oħra li l-House Business Committee jiddetermina l-policy dwar filming ta' partijiet mill-Kumitat għadu jgħodd u naħseb li għandna nibqgħu nsegwuh.  Għal-lum nerġa', bħad-darba l-oħra, ngħid li m’għandi l-ebda oġġezzjoni.  

  THE CHAIRMAN: Filwaqt li nieħu nota tar-rimarka ta' l-Onor. Hyzler, nixtieq nagħmilha ċara li qabel ma kelli din it-talba mill-PBS, jien kont diġa` tkellimt mas-segretarja ta' dan il-Kumitat biex tibqa' tiġri wara l-House Business Committee  sakemm jagħtuna ruling ċara fuq din li tkun tista' tiggwida u tiffaċilita` l-handling  tagħna ta' talbiet simili fil-ġejjieni.  Biss qed neħodha li on an ad hoc  basis,  għat-talba tal-lum ma jidhirx li hemm xi oġġezzjonijiet.  

Għaldaqstant il-PBS huma mistiedna li jikkaverjaw parti żgħira kemm jista' jkun minn din il-laqgħa bl-understanding  li ma jkunx hemm sound recording  tal-proċeduri.  

Inkomplu bil-korrispondenza.  

  L-ISKRIVANA TAL-KUMITAT:  L-aħħar ittra ġejja mingħand is-Sur Emanuel Ellul, Chairman tal-Privatisation Unit, u tgħid hekk:

“Ms Anna Brincat

Secretary

Public Accounts Committee

House of Representatives

Valletta

Re:  Maltapost plc Privatisation 

Enclosed please find the information I understand the Committee requested in  connection with the subject in caption.   The information that is being submitted includes the following:

1. A copy of the valuation of shares in Maltapost plc;

2. A copy of Maltapost plc Audited Annual Report and Financial Statement for the year ending 30th September 2000;

3. A copy of Maltapost plc Draft Audited Financial Statements as at 30th September 2001;

4. A copy of the Company's Final and approved Audited Financial Statements as at 30th September 2001;

5. A  dossier  by MIMCOL on the background and profile of Transend Worldwide Ltd;

6. A similar dossier in regards to Canadapost International Ltd. background and profile.

Trusting that the foregoing documentation is in line with what the committee has asked for.  Should you require more information please let me know.

Yours sincerely

Emanuel Ellul

Chairman

Privatisation Unit”

  THE CHAIRMAN:  Nistgħu issa ngħaddu għall-business tal-ġurnata.

PRIVATIZZAZZJONI TAL-MALTAPOST U L-KUNTRATT TA’ TRASFERIMENT PARZJALI LIS-SOĊJETA` TRANSEND TA’ NEW ZEALAND. (KONT.)

  THE CHAIRMAN:  Naħseb li biex inkunu iktar flessibbli anke fl-andament tal-laqgħa forsi jkun tajjeb li jingħaqdu magħna l-persuni l-oħra kollha li kienu magħna l-ġimgħa li għaddiet.  

Is-Sur Joseph G. Galea, is-Sur Emanuel Ellul, is-Sur Frank Dimech u s-Sur Mario Mizzi ħadu posthom madwar il-Mejda.

  THE CHAIRMAN:  Forsi nibda billi ngħaddi kumment tal-bidu u nirriferi għall-valuation tal-MIMCOL li ġġib id-data ta' Novembru 2001.  Nippreżumi li meta saret din il-valuation, it-Transend kienu diġa` ġew earmarked għal sħubija fil-kumpannija.  Issa f’paġna 2 qed jintqal li din l-evalwazzjoni qed issir “on what a prudent purchaser would be prepared to pay a seller”, jiġifieri dak li   xerrej prudenti jkun ippreparat iħallas lil min qiegħed ibigħ.  Kif naraha jien, naħseb li l-MIMCOL, bħala l-aġenzija responsabbli mill-assi tal-gvern, imissha ħadet b'mod iktar  pronunzjat is-seller’s point of view u mhux tagħmel dak li s-soltu jkun ix-xogħol tat-Transend.  Jien nistaqsi:  X'wassal biex ittieħdet din il-perspettiva li tidher qisha aktar inklinata favur ix-xerrej milli favur il-bejjiegħ fl-enfasi tal-wording?  Biex ngħid il-verita` il-frażjoloġija wżata stunatli ftit. 

  IS-SUR EMANUEL ELLUL (Chairman, Privatisation Unit):  Mr Chairman, tajjeb li wieħed iżomm f'moħħu li dik il-valuation saret għall-privatisation  unit u t-Transend u l-Canada Post ma kellhom aċċess għaliha bl-ebda mod.  (Interruzzjonijiet)  Imma aħna anke f'Jannar iltqajna mal-Canada Post, jiġifieri l-proċess ma ġiex deċiż fil-bidu.  F'Jannar ukoll kellna laqgħa mal-Canada Post; konna wasalna f’punt fejn spiċċajna nagħtu ultimatum lit-Transend u ltqajna mal-Canada Post.  Pero` l-importanti hu li dak sar biex jiggwida lilna bħala privatisation unit.   

Fir-realta` nista' ngħid li meta bdejna n-negozjati, it-talba tagħna kienet ogħla minn hekk pero` ma rridux ninsew li huma wkoll kellhom f'idejhom il-valuation  min-naħa ta' awdituri professjonali li qabbdu hawnhekk.  Jekk wieħed iħares lejn minn fejn bdew in-negozjati, xi tlabna aħna u x'offrew huma jsib li konna mili 'l bogħod sakemm wasalna għall-valur ta' Lm1.25.  Pero`  nerġa’ ngħid li dawk il-workings qatt ma kienu available għall-ebda wieħed mill-bidders; dawk kienu hemm għalina biss.  

  THE CHAIRMAN: Iktar kummenti?  L-Onor. Cilia.

  ONOR. JOE CILIA:  Nirriferi għall-parti ta’ l-agreement fejn hemm agreed li “by not later than the 1st April 2003, the price of a standard letter post will be increased by at least 1c”.  Biex ikollna idea aħjar ta' kemm se tikkwantifika din il-1c per standard item, nixtieq nistaqsi kemm hu l-average volume ta' ittri standard  jew inkella kemm hu kkwantifikat li se jitla' dan l-ammont.  Ovvjament qed nistaqsi dan in vista tal-fatt li hemm numru ta' business plans  li jridu jsiru għal perijodu partikolari u jekk se jirriżulta xi dħul akbar għall-Maltapost minħabba din iż-żieda naħseb li għandha tiġi riflessa li m’hijiex minħabba xi kontribut min-naħa  tat-Transend imma sempliċement għaliex ġiet mgħollija t-tariffa fuq l-istandard items.   

  THE CHAIRMAN: L-Onor. Hyzler.

  ONOR. GEORGE HYZLER:  Mr Chairman, forsi nistgħu npoġġu dan ukoll fil-kontest ta' meta ngħatat l-aħħar żieda fil-prezz tal-bolla.  Xtaqt nistaqsi f'liema sena ngħatat l-aħħar żieda fil-prezz tal-bolla u jekk dan kienx meta kienet diġa` twaqqfet il-Maltapost,  jew fi żmien li kien hemm Posta Limited jew inkella anke fi żmien  li kien hemm id-dipartiment tal-gvern li reġa' ħa over  bejn  Posta Limited  u l-Maltapost.  

 IS-SUR FRANK DIMECH (Chairman, Maltapost) :  L-aħħar żieda li kellha l-Maltapost kien f'Jannar 1997 fejn kien hemm żieda fit-tariffa minn 5c għal 6c.   Biex nirrispondi għad-domanda ta’ kemm se tiġi tiswa ż-żieda ta’ 1c ngħid li it is in excess of Lm450,000, pero` ovvjament, malli tiġi l-business plan u aħna nkunu nafu b'ċertezza li se tidħol, in-numri jkunu jirriflettu dan.

  ONOR. GEORGE HYZLER: Jien qrajt f'xi sezzjoni tal-media li l-Maltapost - li allura f'dawk ir-rapporti kien hemm indikazzjoni li kienet sejra tajjeb ħafna fl-ewwel xhur tat-twaqqif tagħha - ma kenitx gawdiet minn żieda.  Voldieri qed nifhem tajjeb li fil-fatt f'Jannar ta' l-1997 diġa` kienet ħadet żieda ta' 1c?

  IS-SUR FRANK DIMECH:  Iva, nikkonferma li f'Jannar ta' l-1997 kien  hemm żieda ta' 1c;  minn 5c għal 6c.  

  IS-SUR EMANUEL ELLUL:  Naħseb li tajjeb li wieħed isostni li l-Maltapost kienet ilha li talbet biex iżżid it-tariffa.  

  IS-SUR FRANK DIMECH:  Fil-fatt it-talba kienet saret  kemm fis-sena 2000 kif ukoll fl-2001.  Minħabba li l-cost of labour kien qed jikber u r-revenues ma kenux qed jikbru bl-istess rata, il-bord kull sena kien jirrikkmanda  li jkun hemm review  tar-rati.

  THE CHAIRMAN:  L-Onor. Cilia.

  ONOR. JOE CILIA:  Ovvjament dan naħseb li japplika wkoll fil-kuntest tal-valuation tax-shares  għaliex jekk kien hemm it-talba biex tiżdied it-tariffa u ma kenitx għadha saret iż-żieda, dan il-kuntest naħseb li ttieħed into consideration  għaliex b’hekk se jiżdied l-annual income  u allura għandu jiġi rifless fix-share valuation.  Forsi tistgħu telaboraw ftit fuq dan?  

  THE CHAIRMAN:  Is-Sur Mizzi.

  IS-SUR MARIO MIZZI (Chief Executive, MIMCOL):  Fl-aħħar laqgħa ta’ dan il-Kumitat  kont elaborajt fuq il-metodu u l-bażi tal-valuation li l-MIMCOL kienet ħadmet fuqha.  F'dik il-laqgħa kont għedt - u tajt ir-raġunijiet għalfejn – li l-bażi li ħdimna fuqha kienet dik tan-net assets,  jiġifieri bażikament wieħed jitlaq mill-punto di partenza tal-balance sheet tal-kumpannija.  

F'dik l-istess laqgħa konna għedt li konna eleminajna l-earnings basis għaliex u kienu ħdimna fuq dik il-bażi – qed nerġa’ nirrepeti biex infakkar lill-Kumitat -  kien ikollna naraw the historic performance tal-kumpannija bħala operating profitabiltiy, the present situation, u f'dan il-każ ukoll – biex niġi għall-mistoqsija – anke l-profitability prospects.  Pero` għar-raġunijiet li kont tajt dakinhar, jiġifieri l-mod kif il-payroll cost qed jiżdied, il-mod kif il-volum ta' mail ġie stagnant, anzi pjuttost dipping downwards, il-mod kif it-teknoloġija kienet qed tieħu parti minn dan il-business, u anke l-capital expenditure li l-kumpannija għandha bżonn tagħmel – dan kollu jfisser diprezzament u anke self ta' flus b'interessi – eliminajna l-earnings basis.  

Huwa veru illi kieku ħadna l-earnings method we had to factor those increases, pero` biex teħodhom  in isolation  ma kienx ikun eżerċizzju prudenti.  Biex wieħed seta’ jaħdem fuq dik il-bażi kien ikun għaqli li jistenna l-business plan  u jara l-prospett kif jarah il-manager   il-ġdid – biex insejjaħlu hekk – u l-management tal-kumpannija.  Għalhekk id-deċiżjoni kienet li noqogħdu fuq l-assets  tal-kumpannija u fil-balance sheet  urejna item item  kemm huma verament realistiċi.  

  THE CHAIRMAN:  Jekk forsi nista' nżid ma' dak li qal l-Onor. Cilia, naħseb li min-naħa l-oħra l-fatt li wieħed jista' juża an earnings criteria kien hemm mill-inqas tliet affarijiet li setgħu għamlu impact b'xi mod jew ieħor fuq l-evalwazzjoni tal-kumpannija.  L-ewwelnett hemm il-punt li diġa` semma l-Onor. Cilia li jekk neħduha in percentage terms  iż-żieda fir-rata postali li qed tiġi envisaged  hija ta' madwar 16.7%.  It-tieni nett ovvjament, jekk se jkun hemm  staff reductions  kemm permezz ta' normal wastage kif ukoll mod ieħor, m'hemm l-ebda lqugħ kontrihom fil-ftehim u għandek anke l-impatt pożittiv li naħseb li kumpannija barranija – m’iniex qed ngħid it-Transend imma setgħet kienet il-Canada Post –  b’ċertu technical jew technological knowhow nippretendi li għandu jkollha fuq l-earnings  tal-kumpannija nnifisha.  

Jien naħseb li dawn it-tliet fatturi setgħu ħadmu favur li jkun hemm an earning based criteria  meta saret il-valuation.  
  IS-SUR MARIO MIZZI:  Aħna tlaqna billi tajna l-mod ta’ kif għamilna l-valuation li naħseb li kien wieħed ta' prudenza.  Dak li qed tgħid inti, Mr Chairman, huwa kollu sewwa, pero` konna nkunu pjuttost qed nispekolaw min-naħa tagħna kieku ħadna into consideration  dawk il-fatturi.  Biżżejjed ngħid li meta l-price range ġie bejn 87c u 99c u at the end of the day ġibna Lm1.25  ħadna premium ta' 25c u iktar.  Jiġifieri għall-eventual performance  tal-kumpannija u għaż-żidiet naħseb li hemm premium.   

Mill-banda l-oħra, kieku ma konniex daqshekk prudenti u ħadna dawn il-fatturi li semmejt inti in the valuation, meta konna niġu għan-negozjati kienu jgħidulna “Ma naħsibx li għamiltu evaluation  serja għaliex intom qed tgħiduli li se ġġegħluni nħallas għal xi ħaġa llum meta jien se nkun il-qofol tal-performance  improvement meta se nassumi t-tmexxija tal-kumpannija”.  Jiġifieri hemm ħafna argumenti pro and con.

  THE CHAIRMAN:  Fid-diskussjonijiet li saru  mat-Transend meta kienet qed tiġi nnegozjata l-parteċipazzjoni tagħhom - li inċidentalment kienet ta' persentaġġ ogħla milli kien oriġinarjament envisaged fid-diskors tal-budget; mingħalija li fil-budget kien issemma 32% u issa qiegħda 35%, imma dan huwa dettall – kien hemm riferenza anke għal xi ħaġa fil-media,  kemm lokali kif ukoll barranija li min-naħa tal-Maltapost la kien hemm ċaħda u lanqas konferma dwarha u xtaqt li forsi ningħataw ftit ħjiel, għalkemm il-business plan  għadha ma ġietx ifformolata.  Qed nitkellem dwar il-possibbilta` li jiġi kkunsidrat li jiġu ntrodotti servizzi bankarji tramite l-fergħat tal-posta ta' Malta, iżjed u iżjed billi n-New Zealand Post għadhom kemm waqqfu l-Kiwi Bank ġewwa New Zealand.

  IS-SUR FRANK DIMECH: Li nista’ ngħid hu li waqt id-diskussjonijiet qatt ma ssemma xejn dwar Kiwi Bank u qatt ma tkellimna minn dawn l-aspetti.  Li l-Maltapost ikollha bżonn financial services,  li tespandi l-portfolio  ta' prodotti tagħha huma affarijiet neċessarji u li jafhom kulħadd għaliex għidnihom well ahead qabel ma semmejna lit-Transend, pero` during  the conversations  qatt ma kien hemm imsemmi l-Kiwi Bank.  

  THE CHAIRMAN:  Iżjed kummenti?  L-Onor. Cilia.

  ONOR. JOE CILIA:  Mr Chairman, għalkemm il-bord huwa magħmul minn  ħames membri, tlieta favur il-gvern u tnejn tat-Transend, fl-agreement hawn elenkat li ċerti deċiżjonijiet  irid ikun hemm  unanimous consent dwarhom.   Jiġifieri l-fatt li l-gvern għandu l-maġġoranza tal-membri fuq il-bord f'ċerti okkażjonijiet, fosthom fl-approval ta' l-annual business plans and budget,  jiġifieri bażikament l-eżistenza tal-Maltapost, ma tiswa għal xejn.  Jien nifhem li t-Transend għandhom ikollhom say f’dawn l-affarijiet, pero` ma taħsbux li b'din il-unanimous consent clause  qed tgħidu li l-maġġoranza tal-gvern  fuq il-bord m’hi se tiswa għal xejn fil-prattika fuq kważi kważi l-livelihood ta' l-istess kumpannija?  

  IS-SUR MARIO MIZZI:  Il-unanimity  tgħodd għal kulħadd, jiġifieri jaf jiġuna b’business plan  li  they would want to force down our throat  u aħna nużaw il-vot tagħna biex ngħidulhom to go back to the drawing board.  Jiġifieri hemmhekk hemm safeguards  li  b’consensus,  għaliex fl-aħħar tal-ġurnata dawn ukoll għandhom parti mir-reward structure marbuta mal-performance tagħhom, jiġu quddiem il-bord u jippreżentaw a workable plan u naħseb li  at the end of the day reason will prevail  u l-bord jieħu in konsiderazzjoni  l-fatturi kollha.

  IS-SUR FRANK DIMECH:  Ovvjament dan minbarra l-fatt li llum il-bord għandu  a common interest.  Kemm Transend kif ukoll il-Maltapost għandhom interess wieħed; il-Maltapost u l-valur tax-shares.  
  ONOR. JOE CILIA:  Jien qed nistaqsi dan għaliex ovvjament naħseb li kienu t-Transend li riedu din il-klawsola aktar milli l-Maltapost.  

  IS-SUR EMANUEL ELLUL:  Waħda mir-raġunijiet li aħna morna għal strategic partner kienet biex hu jkun jista' joffri ċerti servizzi f’dawk l-areas li jkollu knowledge fihom.  U waħda mill-affarijiet li ħarġet ċara fin-negozjati kollha, speċjalment meta konna qed nitkellmu fuq technical services agreement, kienet li aħna ridna l-input tagħhom biex inkunu nistgħu nagħmlu business plan  ħalli naslu għall-miri tagħna li nżidu x-xogħol.  Ovvjament dawn ikunu jridu jkunu ċerti li l-business plan  li se jiġu biha - bħalissa fil-fatt qegħdin jaħdmu fuqha – m’hijiex se toqgħod tiġi mibdula bl-addoċċ sempliċement għaliex il-gvern għandu l-maġġoranza tal-membri fuq il-bord.  

Allura filwaqt li min-naħa l-gvern mhux se jħallihom jagħmlu li jridu huma għaliex għandu l-maġġoranza, min-naħa l-oħra biex huma jħossuhom salvagwardjati jridu jaraw li jekk se jagħmlu business plan li se tkun meaningful  biex jaslu għall-aims  tagħhom, din se tiġi mplimentata, inkella għalxejn se tagħmel privatisation.  Jiġifieri huma jkunu qegħdin parti jipproteġu l-kapital tagħhom, u parti jipproteġu l-effort u r-reputazzjoni  tagħhom f'dak li huma kapaċi jagħmlu.  U l-gvern min-naħa tiegħu għandu l-maġġoranza li ma jistax jaċċetta bil-quddiem u mingħajr ma jara l-business plan.  Nista' nassigurakom li f'kull privatisation  ikollok klawsola bħal din għaliex ħadd m'hu se jinvesti jekk mhux se jkollu ċerti salvagwardji li qed jara li l-flus li se jinvesti jista' fir-realta` jagħmel pjani biex ikun jista' jsir il-qligħ minnhom.

  THE CHAIRMAN: L-Onor. Hyzler.

  ONOR. GEORGE HYZLER:  Fil-fatt din  hija pjuttost sempliċi.  Filwaqt li l-każ ta' l-unanimita` ħafna drabi qiegħda hemmhekk biex tipproteġi  l-minority rights, f'dan il-każ partikolari qed nitkellmu fuq obbligi tas-CEO li allura huwa nnominat mit-Transend li jipprepara business plan li allura wieħed jassumi - jekk se nżommu l-idea tal-blokki li ma naqbilx magħha - li għandu l-backing  tal-parti tat-Transend, jippreżentah lill-bord u l-bord jista' ma jaqbilx.  Jekk ma jaqbilx, il-bord dak il-business plan ma jgħaddix.  U min mhux se jaqbel?  M’hijiex se taqbel il-parti Maltija għax dan huwa ppreparat mill-parti ta' New Zealand.  

Voldieri meta qed  titkellem fuq l-unanimita` fil-bord, f'dan il-każ huwa ta' vantaġġ għall-maġġoranza li hemm fil-bord - li huma tal-gvern Malti - biex jimblokkaw business plan  ippreparat minnhom u mhux viċe versa.  Ara kieku qed nitkellmu fuq unanimita` fil-kuntest ta' pjan tal-parti Maltija, allura tista' tgħid li t-tnejn jistgħu jimblokkaw lit-tlieta għax hija proposta fil-bord, imma mhux fuq hekk qed nitkellmu; qed nitkellmu fuq  business plan  ippreparat mis-CEO. 

Jien nifhem il-preokkupazzjoni ta' l-Onor. Cilia  fejn qal li l-minoranza tista' timblokka lill-maġġoranza, għalkemm naturalment qed jinsa li f'agreements  bħal dawn l-interessi minoritarji jiġu protetti b'dan il-mod, pero` f'dan il-każ lanqas huwa każ ta' interessi minoritarji.  Dan huwa każ fejn il-business plan ippreparat mis-CEO jista' jiġi mblokkat minn qualsiasi membru fil-bord.  Dak li jfisser.

  THE CHAIRMAN:  Imma jista' jkollok  każ – m’iniex qed ngħid li se jiġri hekk u j'Alla ma jiġrix hekk – fejn għandek is-CEO li ġej mill-kumpannija barranija, għamel il-business plan, b'xi mod jew ieħor, forsi minħabba l-presentation  professjonali tiegħu jirnexxielu jgħaddi b'unanimita` mill-bord tal-Maltapost kif kostitwit, imma effettivament – u nerġa' ngħid li nawgura li ma jkunx hekk – ċerti targets  ma jintlaħqux.  Jekk ma jintlaħqux ċerti  targets  veru li hemm responsabbilta` kollettiva tal-Maltapost in ġenerali imma l-business plan ikun tħejja oriġinarjament mill-component  barrani tiegħu.  

Ma rridx inġib l-eżempju tas-South Africa, imma fis-South Africa l-kontroversja kienet qamet għaliex it-Transend ma kenux laħqu l-pre-set targets  tagħhom.  Issa meta inti għandek kuntratt bħal dan, x'jiġri jekk niġu f'sitwazzjoni li bil-proposti ta' l-element barrani ma jilħqux it-targets  operattivi  u/jew finanzjarji tagħhom?  
  IS-SUR FRANK DIMECH: Fuq it-TSSP għandek from zero to 5%   - din ħallejniha għall-business issues  li jinqalgħu – imbagħad anything up over that  iħallsu 5%, u aktar minn għaxra jħallsu 5% oħra.  Jiġifieri għandhom penalty clauses  li huma se jħallsu  mis-somma li kellhom jieħdu.  Nixtieq ukoll niċċara x'inhu l-proċess tal-business plan.  

Aħna llum m’għandniex Transend u Maltapost imma għandna shareholders b’interess wieħed, li jżidu x-shareholder value  u jġibu  l-kumpannija 'l quddiem fil-profitti.  Issa għalkemm is-CEO huwa nnominat minn Transend, jaħdem għall-Maltapost u l-interessi tiegħu huma l-Maltapost.  Dan se jġib business plan  quddiem il-bord, il-bord ovvjament se jkollu ġimgħatejn ċans biex jarah u jgħarblu,  jaħdem in-numri tiegħu, jara fejn hu too low jew too high u jkun hemm diskussjoni raġonevoli fil-bord  biex noħorġu bl-aħjar business plan  li tkun  stretchable but attainable.  Wara kollox dak hu l-iskop finali tal-business plan.

  IS-SUR  MARIO MIZZI:  Jiġifieri l-kontroll jibda at the planning stage  mhux biss waqt l-implimentation.  Jekk Allaħares qatt fl-aħħar ta' April jiġu b'xi pjan li minflok ma jkun se jeħodna pass 'il quddiem nkunu se mmorru żewġ passi lura, jien l-ewwel wieħed, u naħseb li anke l-kollegi tiegħi li qed jirrappreżentaw il-gvern fuq il-bord, nibagħtuhom back to the drawing board.   Jekk il-business deliverables ma jiġux espressi  in financial terms  a vantaġġ tal-kumpannija li nagħmlu l-extra mile  li semmejt  fil-laqgħa preċedenti, ibqgħu żguri li mhux se jgħaddi mill-bord.  

Imbagħad  ovvjament jekk il-pjan jgħaddi, hu x'inhu l-pjan, sia jekk se jiftħu avenues  ġodda għall-kumpannija  f'dawk li huma servizzi jew swieq ġodda  u sia f'dak li huwa tibdil fil-kwalita` jew fil-mod kif noperaw, at the end of the day  anke aħna se nkunu qegħdin b'seba' għajnejn biex naraw kif qed jitwettaq il-pjan.  Jiġifieri naħseb li l-bord se juża kull diliġenza f’kull fażi tal-business plan. Min-naħa l-oħra nistenna wkoll li l-managers ta’ New Zealand Post jagħmlu l-istess għaliex għandhom x'jitilfu jekk dak li jwiegħdu ma jilħquhx.  

  ONOR. JOE CILIA:  Mid-diskussjoni li kellna hawnhekk ħareġ ċar li s-CEO se jkun b'saħħtu ħafna f'dan l-agreement  li qed isir.  Jien ngħid li għalkemm huwa answerable  lejn iċ-chairman, the effective control huwa f'idejh.  B'din il-klawsola, meta nafu li huwa l-obbligu tiegħu li jipprepara l-pjan, jien ma nistax nimmaġina kif dan se jipprepara pjan biex il-kollegi tiegħu li jirrappreżentaw ix-shareholding tat-Transend jivvotaw kontrih.  Jiġifieri jien naħseb li iktar għandha jkollha saħħa r-rappreżentanza  tal-gvern Malti.  

Jien nifhem  l-argumenti li qed jinġiebu fejn qed jingħad li trid tiġi protetta l-minority shareholding, imma naħseb li din aktar hija a standard form of clause  li jħobbu jdaħħlu min-naħa ta’ strategic partners  meta jidħlu għal agreement  simili, ovvjament għaliex biha huma jkollhom iktar saħħa biex jirregolaw.  (Interruzzjonijiet)

  THE CHAIRMAN:   Onor. Hyzler, kulħadd għandu dritt jesprimi l-views  tiegħu, imbagħad ħalli jiġu kkoreġuti u kjarifikati mill-persuni kompetenti.  

  ONOR. JOE CILIA:  Mr Chairman, jien għandi dritt nagħti opinjoni; ma naħsibx li qegħdin hawnhekk biex ibellgħulna u nbaxxu rasna.  Jien għedt  li daparti tiegħi nħoss li fiċ-ċirkostanzi tkun iktar favorevoli għar-rappreżentanza tat-Transend.

  THE CHAIRMAN:    L-Onor. Hyzler.

  ONOR. GEORGE HYZLER:  Voldieri qed nifhem tajjeb li l-kollega qed jgħid li kien ikun aħjar kieku l-business plan li jipprepara s-CEO ma jkollux bżonn         unanimity biex jgħaddi?  Dak li qed jissuġġerixxi?

  ONOR. JOE CILIA:  Jien qed ngħid li business plan, anke b'simple majority għandu jgħaddi.  Għalfejn m'għandhomx ikollhom fiduċja f'xulxin jekk verament l-interess hu – kif tant sar tħambiq fuqu – li l-Maltapost timxi 'l quddiem bl-aħjar mod  li jaqbel għal kulħadd?  Il-unanimity f’dan il-każ qiegħda ssaħħaħ il-pożizzjoni tat-Transend.  

 ONOR. GEORGE HYZLER:  Onor. Cilia, inti nutar u taf li wieħed jaħseb għal meta jinqala' d-diżgwid mhux meta kulħadd ikun kuntent u ferħan u kollox għaddej sew.  Issa f'dan il-każ għandek CEO li se jirrappreżenta  business plan.   Immaġina li kieku kienet bil-kontra u kien jipprepara l-business plan il-board of directors  u jgħaddi b'maġġoranza.  You ram it down his throat imma hu jgħidlek li mhux lest li jattwa dawk il-ħmerijiet.  Dan hu li qed tissuġġerixxi? 

Jien ma naħsibx li għandna għalfejn noqogħdu niddramatizzaw l-affarijiet u ngħidu li s-CEO huwa xi bniedem b’saħħtu ħafna; is-CEO huwa dak li hu, iċ-chief executive officer kif hemm f’kull kumpannija oħra.  Ma nixtieqx Ii noħorġu minn hawnhekk ngħidu li għamilna bniedem b’saħħtu ħafna.  Is-CEO għandu r-responsabbiltajiet li għandhom chief executive officers oħra, la iktar u lanqas inqas.  Il-pjan tiegħu jmur għand il-bord u l-bord jagħtih it-timbru tiegħu biex jimplimentah.  U f’dan il-każ il-bord irid ikun unanimu, jiġifieri li membru wieħed jista’ jopponi, u jekk wieħed jopponi it goes back to the drawing board.  Voldieri frankament ma nafx għalfejn qed inpinġuha qisna qed nikkreaw il-mostri.

  THE CHAIRMAN:   Nixtieq li biex nibqgħu nimxu in an orderly way, nindirizzaw jew lis-Sedja, jew lin-nies li għandna quddiemna biex jagħtu t-technical replies.  

L-Onor. Joe Debono Grech.

  ONOR. JOE DEBONO GRECH:   Jien nixtieq inkun naf x’jiġri f’każ li ċ-chief executive officer jieħu deċiżjoni u mmorru żball.  Diġa` għaddejna minn waħda kbira fil-posta.  (Interruzzjonijiet)  Jien għaddejt minn dawn l-affarijiet u għalhekk qed nistaqsi:  Jekk għada dan jieħu żball, min se jkun responsabbli?

  IS-SUR FRANK DIMECH:  Mr Chairman, l-ewwelnett għandna ċar fl-agreements li CEO, għalkemm huwa b’saħħtu, jirrapporta liċ-chairman.  Iċ-chairman jevalwa lil dan l-istess CEO kull sitt xhur u jirrikkmanda lill-bord jekk dan huwiex aċċettabbli jew le, bil-patt u l-kundizzjoni li jekk dan jiġi mneħħi għandhom id-dmir li jirriplejsjawh b’xi ħaddieħor  at no cost to the company.

Irrid ngħid ukoll li jien kuljum inkun hemmhekk u xorta qed nara x’inhu jiġri, jiġifieri m’iniex qed nitlaq u mmur forsi darba fix-xahar. Il-kompitu tiegħi still għadu li nkun in touch ma’ l-operat biex inkun f’pożizzjoni li nikkontrolla dak li qed isir għax għalkemm is-CEO imexxi lill-kumpannija, il-bord għandu dritt jikkontrolla dak li qed isir ukoll.  U dik hija l-funzjoni li qed nadottaw fil-Maltapost.  U kif ma kellniex diżastri f’dawn l-aħħar tliet snin, ma naħsibx li għandna jkollna issa għax we are watching the process.  

  THE CHAIRMAN:   L-Onor. Debono Grech.

  ONOR.  JOE DEBONO GRECH:   Imma f’dawn l-aħħar tliet snin ma kienx hemm it-Transend!   Jien napprezza dak li qed jgħid iċ-chairman, jiġifieri li hu jkun hemmhekk kuljum, imma d-domanda tiegħi ma kenitx dik.  S’issa, kull ħaġa li kien hawn tal-gvern u falliet ħadd ma daħal responsabbli għaliha, imbagħad il-poplu jrid iġorr l-iżbalji li jkun għamel “dak” u l-“ieħor”.  Jien inħobb nitkellem down to earth mhux fit-teoriji.  Issa wara li għaddejna minn dan kollu -  għandna l-istorja tal-Gozo Channel fejn huwa  l-poplu Malti li se jġorr Lm800,000 u l-ebda chairman u l-ebda chief executive – irrid inkun naf min se jħallas jekk għada jiżbalja xi ħadd.  

  ONOR.  GEORGE HYZLER:   Mr Chairman, bir-rispett kollu, pero` ma naħsibx li domandi fejn qegħdin nitolbu parir jew interpretazzjoni tal-kuntratt għandhom isiru, fis-sens li l-agreement jitkellem waħdu.  Issa jekk hemm domandi dwar x’wassal għal dak l-agreement naqbel mija fil-mija li għandhom isiru, imma jekk id-domandi huma dwar x’jgħid l-agreement allura kulma rridu nagħmlu huwa li naqrawh.  Aħna m’aħniex qegħdin hawnhekk qisna qegħdin f’xi quiz fejn nistaqsu lil min qiegħed hawnhekk biex jagħti opinjoni ta’ interpretazzjoni.

  IS-SUR EMANUEL ELLUL:   Mr Chairman, din proprju kienet waħda mill-affarijiet li ġegħlitna nitolbu li dawn joħorġu l-flus u mhux jagħtuna servizzi biss.  Jiġifieri jekk dawn jieħdu deċiżjoni, il-bord japprovaha, u wara sena jindunaw li kienet żbaljata u li l-kumpannija qed titlef il-flus, min ġab hawnhekk lil dak iċ-chief executive għandu x’jitlef ukoll għaliex hu wkoll investa fil-kumpannija.  

Apparti minn dan, fl-agreement stess hemm li if the business plan fails by a certain percentage, dan jonqos mir-remunerazzjoni tagħhom, u hemm ukoll l-indemnities.  Jiġifieri għamilna ħafna affarjiet li jikkaverjaw din l-eventwalita`, pero` minkejja kollox dan huwa business u m’iniex qed ngħid li l-affarijiet ma jistgħux imorru ħżiena bħal kull business ieħor.  Pero` jekk l-affarijiet imorru ħżiena, mhux waħedna se nbatu imma se jbati wkoll min investa magħna, li f’dan il-każ huma t-Transend.  

  THE CHAIRMAN:  Jien xtaqt nistaqsi mistoqsija marbuta mad-distribution of profits regardless tal-performance finanzjarja tal-kumpannija. Xtaqt nistaqsi   x’wassal lill-gvern biex jieħu deċiżjoni li jiġu distribwiti mill-inqas 60% tal-profitti meta jaf li r-ristrutturar - u naħseb li kulħadd jaqbel li se jkun hemm bżonn ċerta restructuring fil-Maltapost -  ikun estensiv kemm ikun, jirrikjedi nefqa kapitali sostanzjali li għallinqas mill-figuri u d-dokumentazzjoni li rajt jien ma jidhirx li hemm provvdut kif din se tiġi ffinanzjata.  

  IS-SUR MARIO MIZZI:   Fil-fatt hemm klawsola li tgħid li 60% of the profits will be distributable, pero` subject to any capital expenditure that the board may need to approve and also subject to cash availability.   

  THE CHAIRMAN:  Jiġifieri jekk ikun hemm capital expenditure incurable ma joħroġx id-dividends b’dak il-persentaġġ? 

  IS-SUR MARIO MIZZI:  Hekk hu, u anke jekk m’hemmx capital expenditure  imma m’hemmx cash, xorta waħda ma jiġix distribwit.

  THE CHAIRMAN:   Is-Sur Ellul.

 IS-SUR  EMANUEL ELLUL:   Tajjeb li hawnhekk wieħed isemmi wkoll li at some stage - sentejn, tliet snin oħra - l-idea hija li jkun hemm IPO.   Issa waħda mir-raġunijiet li tagħmel dividend policy hija biex meta ma jibqax il-gvern b’dik is-saħħa kollha u jidħol il-pubbliku in ġenerali jinvesti hemmhekk, inti tkun qed tipproteġi lill-investituri ż-żgħar li jidħlu biex mhux l-investitur il-kbir jaqbad u jgħid li se joqgħod iżomm ir-riżervi għaliex lilu qed jogħlewlu x-shares u jaqbillu hekk.  Din kienet waħda mill-fatturi li ħarisna lejhom. 

  THE CHAIRMAN:   Iżjed kummenti?  L-Onor. Hyzler.

  ONOR. GEORGE HYZLER:   B’riferenza għad-domanda li għamel l-Onor. Debono Grech, il-klawsola 6.8 tistabbilixxi li t-Transend tibqa’ responsabbli għal acts or omissions ta’ dawk li timpjega hi, jiġifieri dawk is-service providers li jkunu magħżulin minnha.  U dan jinkludi r-responsabbilta` għal selection, hiring, contracting, dismissal, supervision, eċċ., pero` l-parti operattiva u importanti hija li hija responsabbli for acts or omissions ta’ l-impjegati tagħha.  Jiġifieri filwaqt fejn inti għandek impjegat normali li għamel żball ovvjament li jista’ jkun żball ta’ ċerti konsegwenzi, normalment m’għandekx rimedju prattiku għaliex ovvjament ma jkollux biex jagħmel tajjeb, fil-każ tat-Transend qed tassumi responsabbilta` għal dawk in-nuqqasijiet ta’ l-impjegati tagħha u allura ovvjament f’dak il-każ naqgħu fuq din ir-relazzjoni kuntrattwali li għandna u nistgħu nfittxu lilhom.   Pero` l-punt tiegħi huwa li l-klawsola tgħid li tgħid u ma nixtieqx li jien jew huma nagħtuha l-interpretazzjoni.   

  THE CHAIRMAN:   Iżjed kummenti?    Is-Sur Mizzi.

  IS-SUR MARIO MIZZI:   Biex inkunu għedna kollox, marbuta ma’ klawsola 6 wieħed ukoll għandu jaqra l-indemnity clause li qiegħda f’section 8 fejn tgħabbi lit-Transend li jrid jagħmel tajjeb u jżomm lill-kumpannija harmless for any acts or omissions jew negliġenza li l-uffiċjali tat-Transend jistgħu jagħmlu.  

  ONOR.  GEORGE HYZLER:   Dan il-punt huwa importanti għar-raġunijiet li semma l-Onor. Debono Grech għaliex qed niddiljaw ma’ kumpannija ta’ ċerta saħħa li jfisser li jekk ikun hemm xi nuqqas għandek fuq xiex iddur, plus l-argument li sar mis-Sur Ellul li dan huwa argument favur li l-gvern daħħal lill-management company bħala shareholder.  Jiġifieri l-konsegwenzi fuq il-kumpannija, jekk kemm-il darba jkunu negattivi, se jkollhom impatt fuq ix-shares li huma stess għandhom fil-kumpannija.   Qed ngħid dan għaliex kien hemm min anke fil-media qal li huwa ġenn li lill-managers nagħtuhom ix​-shares.  Jien din inħares lejha bil-kontra u ngħid li hemmhekk tara s-sens li min qed jimmaniġġja jkollu x-shares għaliex hu stess issa għandu x’jitlef kemm-il darba jmexxi ħażin.

  THE CHAIRMAN:  Xtaqt nistaqsi jekk huwiex possibbli li tingħatalna indication ta’ x’kienet il-valuation ta’ l-ishma li kellha l-Maltacom qabel ma dawn ġew trasferiti lill-MIMCOL.    

  IS-SUR MARIO MIZZI:  Rigward ix-shares li l-MIMCOL xtrat mill-Maltacom fil-Maltapost kienet saret share valuation way back in January 2001 liema valuation kien ibbażata fuq in-net assets, l-accounts li nħadmet ix-share valuation fuqhom kienu jappartjenu għas-sena finanzjarja li tagħlaq f’Settembru 2000 u dakinhar ix-shares tal-Maltacom ġew smati li jiswew Lm84,000, jiġifieri Lm1.12 għal kull share.   
Irrid ngħid li dak iż-żmien il-kumpannija ma kenitx għada bdiet tipprovdi għall-pension liability, jew jekk ipprovdiet żgur ma kenitx għamlet provvedimenti in the tune of Lm600,000.  Fuq l-audited accounts f’Settembru rajna wkoll - għaliex konna privvy to  - l-informazzjoni li kellna f’termini ta’ management accounts għal Ottubru, Novembru u Diċembru.   Issa hawnhekk wieħed irid jgħid li dawn huma l-peak periods tal-kumpannija peress li matulhom hemm il-perijodu tal-Milied.  U biex inkun għedt kollox irrid ngħid li meta taħdem ix-share valuation ibbażata fuq l-accounts ta’ Settembru, at maximum tiġik Lm1.23 u jekk taħdimha fuq tliet xhur tiġi Lm1.12 per share.  

  ONOR. GEORGE HYZLER:  Voldieri naħseb li ħareġ ċar biżżejjed li dik il-valuation saret qabel ma l-gvern għabba lill-kumpannija b’Lm600,000 provision għall-pensjonijiet tal-ħaddiema ta’ dawk li kienu ex-impjegati tal-gvern qabel l-1979.   Kieku wieħed kellu jdaħħal f’dawn l-accounts iktar minn Lm0.50 miljun x’kien ikun l-impatt fuq il-prezz tax-share f’dak l-istadju li nbiegħu lill-Maltacom?

  IS-SUR MARIO MIZZI:  Kien ikun dak li ħareġ fix-share valuation li għamilna riċentement.

  ONOR. GEORGE HYZLER:  Jiġifieri 88ċ.

  IS-SUR MARIO MIZZI:  More or less hekk.

  THE CHAIRMAN:  Iktar rimarki?  L-Onor. Cilia.

  ONOR. JOE CILIA:   Jien m’iniex xi espert fil-postal regulations imma qed nistaqsi biex minn din l-esperjenza nkun nista’ noħroġ xi spjegazzjonijiet.  Fuq il-kwestjoni tal-liċenzja, u ċerti items li jidher f’dan l-agreement, jidher li vis-à-vis EU legislation jista’ jkun hemm xi differenzi, bħal per eżempju l-48 working hours per week.  Allura d-domanda tiegħi hija jekk itteħdux into consideration l-EU regulations fid-dawl tar-relazzjonijiet ta’ pajjiżna ma’ l-istess Unjoni biex ma jkollniex sitwazzjoni fejn dan jista’ b’xi mod jiġi attakkat minn dak l-aspett.

  IS-SUR FRANK DIMECH:  Kulma għamilna aħna kien li rajna li huma kienu aware tas-sitwazzjoni.   Huma pjuttost kienu qalulna li għalihom il-market nistgħu nilliberalizzawh għaliex huma mdorrijin jaħdmu f’dak l-environment.  Illum il-Maltapost għandha 350 grams bħala reserved area; m’għandhiex monopolju.   L-Unjoni Ewropea ‘l quddiem qed jippruvaw jinżlu għal 50 grams, pero` huma jafu dan kollu u daħħlu fl-agreement b’għajnejhom miftuħa. 

  ONOR.  JOE CILIA:   Jiġifieri qed nifhem sew li qgħadna fuq l-esperjenza tagħhom minflok ma rajna l-kwestjoni ta’ l-EU?  L-impressjoni li għandi jien, anke mill-background papers li tajtuna, hija li ħafna mill-agreements li għamlet it-Transend kienu ma’ pajjiżi barra mill-Unjoni Ewropea. 

  IS-SUR MARIO MIZZI:    Il-ħtieġa li mmorru għal strategic partner bdejna nħossuha iktar u iktar meta bdejna naraw il-mod kif is-suq qed jiżviluppa u mhux biss f’Malta.  Bħalma qal iċ-chairman, ir-reserved area sa ftit ilu kienet limitata għal 350 grams; anything less than that or anything above that għandna kompetizzjoni.  Jiġifieri għal dak li huwa unaddressed mail,  illum jista’ jiġi Tizju u  jmur iqassam il-hybrid mail mingħajr ma jikser il-kondizzjonijiet tal-liċenzja.  

Kif dan il-cap ta’ 350 grams tibda tonqos, iżjed u iżjed dan il-kompetitur se jidħol fl-għalqa tagħna.  U hemmhekk ħassejna l-ħtieġa li jiġi strategic partner bħal Transend jew Canada Post – konna għadna ma ħsibniex jekk aħniex se nagħżlu lit-Transend  - to help us consolidate our position.   Fil-fatt jumejn ilu smajt u qrajt li din ir-reserved area nieżla għal 100 grams jekk mhux inqas u ovvjament is-suq se jiġi iktar kompetittiv.  Jiġifieri jien naħseb li iktar hija l-universal postal union who is setting the pace kif is-suq dinamiku qed jitbiddel.

  ONOR.  JOE CILIA: Il-kliem użat partikolarment fejn jirriferi għal-liċenzji hija “to appoint Maltapost as the sole providor of universal postal services”.

  IS-SUR MARIO MIZZI:   S’issa “universal” huwa limitat għar-reserved area li hija 350 grams.

  ONOR.  JOE CILIA:   Hemm xi definition x’imkien ta’ dan?

  IS-SUR MARIO MIZZI:    L-istandard mail hija ta’ 350 grams u meta dan il-weight jonqos jibdew jidħlu l-kompetituri.

  ONOR.  GEORGE HYZLER:  Rigward ir-rimarka li għamel l-Onor. Cilia dwar il-working hours nixtieq ngħid li dik il-klawsola partikolari tirriferi għall-executives biex ma jmurx il-press jippikkjaw li fl-agreement hemm xi ħaġa li l-ħaddiema se jibdew jagħtu 50 siegħa fil-ġimgħa u nsibu paniku barra l-bieb illejla għax kelli pjanijiet oħra għal wara din is-seduta!  Nixtieq li meta nagħmlu dawn id-domandi nikkjarifikawhom mill-ewwel għaliex inkella nagħtu impressjoni ħażina.  

  ONOR. JOE CILIA:  Li semmejt jien kien biss  bħala eżempju.

  ONOR. GEORGE HYZLER:   Ħalli norbot ftit mal-kuntest ta’ l-Unjoni Ewropea.  Fil-parlament dalwaqt se jibda jiġi diskuss fi stadju ta’ kumitat il-postal services bill li se jbiddel ċertu ammont ta’ affariijet, fosthom li jilliberalizza parti mis-suq.   Issa t-Transend jafu b’dawn l-iżviluppi u naturalment dawn se jirriflettu ruħhom fil-liċenzja.  Barra minn hekk dawk l-iżviluppi huma ntiżi wkoll sabiex ikunu in line mad-direttivi u r-regolamenti Ewropej.

  THE CHAIRMAN:    Xtaqt nagħmel domanda marbuta mad-deċiżjoni li jkun hemm a strategic partner regardless jekk tkunx it-Transend jew il-Canada Post. Diġa` ġew artikolati diversi argumenti li setgħu waslu lin-naħa Maltija biex tmur għal strategic partner, imma l-katalista proprju li għamlet dan ir-rethinking kienet il-MIMCOL?  Barra minn hekk, at what specific point in time in-naħa Maltija qalbet in technical co-operation għall-possibilta` li jkun hemm a strategic alliance f’forma ta’ partnership fil-kumpannija nnifisha?  Qed nistaqsi dan biex ninkwadraw mat-timeframe tat-taħdidiet li kienu għaddejjin concurrently anke mal-various prospective partners.  

  IS-SUR EMANUEL ELLUL:   Mr Chairman, fil-fatt wieħed jista’ jikkonferma mat-transcipt ta’ l-aħħar debate li malli kienu ġew identifikati ż-żewġ kumpanniji li magħhom stajna naslu f’xi arranġament mill-ewwel kienet ittieħdet id-deċiżjoni li aħna m’aħniex interessati li jiġi xi ħadd u jagħtina a technical services agreement biss imma ridna li min jiġi jikkommetti ruħu, jidħol shareholder magħna u jinvesti għax nemmnu li b’hekk nistgħu niggwadanjaw biex inkunu nistgħu ntejbu s-servizzi u nkabbru x-xogħol beyond dak li qed nagħmlu internament.  Din saret mill-bidu nett u  kienet għadha għaddejja waqt li l-Maltapost u l-MIMCOL kienu qed jaraw l-affarijiet.

  IS-SUR MARIO MIZZI:  Kif diġa` għedna, din nibtet mill-fiera meta marru biex jixtru l-point of sales system.  Sal-fiera kienu ssemmew li hemm ħames ditti u fosthom kien hemm ditti li kienu suppliers u ditti li kienu suppliers u operators ta’ sistemi.    Semmejt dan biex nuri li l-ħtieġa li tinxtara automated point of sales system hija hemm għaliex mingħajr dik il-vehicle ma tkunx tista’ tmur għall-prospett li toffri new services u lanqas tmiss markets oħra.  Pero` dejjem konna konxji, bħala kumpannija, li l-capital base tagħna ried jissaħħaħ u kellu bżonn an injection of capital.  Jiġifieri mindful of this, meta l-Maltapost rat il-potenzjal li dawn is-suppliers setgħu joffru u ġew highlighted il-Canada Post u t-Transend bħala the right strategic partners, aħna mill-ewwel informajna lill-privatisation unit biex naraw xi triq se nieħdu.  

Jiġifieri l-ħtieġa ta’ investiment fil-kumpannija dejjem kien hemm u peress li l-livell ta’ profitti fit-tliet snin li kienet topera l-kumpannija ma kienx biżżejjed biex twessa’ l-capital base tagħha, kull investiment ried jiġi sostnut.  Issa dan seta’ jsir jew billi l-gvern jerġa’ jippompja l-flus fiha jew inkella billi jidħol investitur ġdid.

 THE CHAIRMAN:   Iżjed kummenti?   Jidher li m’hawnx għalhekk nirringrazzja lil kulmin ta sehmu f’dan id-dibattitu u naġġorna l-laqgħa għal data u b’aġenda li jiġu komunikati aktar tard.

Fis-7:50 p.m. il-Kumitat aġġorna.

